
Shri Ramashatakam

ஶ்ரீராமஶதகம்

ஆபாத³கேஶமதிஸுந்த³ரதி³வ்யகா³த்ரம்
ஶ்ரீபாத³ரேணுஹ்ரு’தகௌ³தமதா³ரஶாபம் ।

கோபாதிரக்தநயநக்ஷுபி⁴தாம்பு³ராஶிம்
பூ⁴பாலஸூநுமவலோகய ராமசந்த்³ரம் ॥ 1॥

கோத³ண்ட³கோடிவிநிவேஶிதபா³ஹுத³ண்ட³-

மாக²ண்ட³லாத்³யமரபாதிதபுஷ்பவர்ஷம் ।
ஆயோத⁴நக்ஷிதிரஜ:பரிதூ⁴ஸராங்க³-
மவ்யாச்சிரம் ரகு⁴பதேரவஸந்நஶத்ரோ: ॥ 2॥

சந்த்³ரோபமம் மலயசந்த³நரூஷிதாங்க³ம்
மந்தா³ரபுஷ்பபரிபூஜிதபாத³பத்³மம் ।

ப்³ரஹ்மேந்த்³ரதே³வமுநியோகி³க³ணாவ்ரு’தம் தம்
வந்தே³ऽரவிந்த³நயநம் ரகு⁴ராமசந்த்³ரம் ॥ 3॥

ஸம்பூர்ணசந்த்³ரவத³நம் ஸரஸீருஹாக்ஷம்
மாணிக்யகுண்ட³லத⁴ரம் மகுடாபி⁴ராமம் ।

சாம்பேயகௌ³ரவஸநம் ஶரசாபஹஸ்தம்
ஶ்ரீராமசந்த்³ரமநிஶம் கலயாமி சித்தே ॥ 4॥

ஸீதாபதிம் கமலபத்ரவிஶாலநேத்ரம்
ராமம் க்ரு’பாகரமநந்தகு³ணாநுரக்தம் ।

இந்த்³ராதி³ஸர்வஸுரஸித்³த⁴ஸுபூஜிதாங்க்⁴ரிம்
நித்யம் ப⁴ஜேऽஹமஸுநாயகமப்ரமேயம் ॥ 5॥

ஏகேந பா³ணமிதரேண கரேண சாபம்
ஹாரம் வஹந்தமுரஸா ஶிரஸா ஜடாஶ்ச ।

ஸீதாஸஹாயமநுஜேந வநே சரந்தம்
ஶ்ரீராமசந்த்³ரமநிஶம் கலயாமி சித்தே ॥ 6॥

ஶ்ரீராமஶதகம்

ஸம்ஸாரஸாக³ரஸமுத்³த⁴ரணைகமந்த்ரம்
ப்³ரஹ்மாதி³தே³வமுநிஸேவிதஸித்³த⁴மந்த்ரம் ।

தா³ரித்³ர்யது:³க²ப⁴வரோக³விநாஶமந்த்ரம்
ஸேவே ஸதா³கு³ணநிதி⁴ம் ரகு⁴ராமசந்த்³ரம் ॥ 7॥

ஸீதாஸமேதமஜிநாம்ப³ரமப்ரமேயம்
ஸௌமித்ரிணா நியதஸேவிதபாத³யுக்³மம் ।

நீலோத்பலத்³யுதிமநந்தகு³ணம் ப்ரஶாந்தம்
ஶ்ரீராமசந்த்³ரமநிஶம் கலயாமி சித்தே ॥ 8॥

ஶ்ரீராக⁴வம் த³ஶரதா²த்மஜமப்ரமேயம்
ஸீதாபதிம் ரகு⁴குலாந்வயரத்நதீ³பம் ।

ஆஜாநுபா³ஹுமரவிந்த³த³லாயதாக்ஷம்
ராமம் நிஶாசரவிநாஶகரம் நமாமி ॥ 9॥

ஶ்ரீராக⁴வம் த³ஶமுகா²ந்தகமம்பு³ஜாக்ஷம்
ஸீதாமநோரமணமம்பு³த³நீலதே³ஹம் ।

காகுத்ஸ்த²வம்ஶபயஸாந்நிதி⁴பூர்ணசந்த்³ரம்
ஶ்ரீராமசந்த்³ரமநிஶம் ஶிரஸா நமாமி ॥ 10॥

ராகாஶஶாங்கவத³நம் ரகு⁴வம்ஶதீ³பம்
ராஜாதி⁴ராஜதநயம் ரமணீயமூர்திம் ।

ராத்ரிஞ்சராந்தகமநந்தகு³ணம் மநோஜ்ஞம்
ஶ்ரீராமசந்த்³ரமநிஶம் ஶரணம் ப⁴ஜேऽஹம் ॥ 11॥

கந்த³ர்பகோடிஸத்³ரு’ஶம் கருணாம்பு³ராஶிம்
காகுத்ஸ்த²வம்ஶகநகாசலரத்நதீ³பம் ।

கஞ்ஜாதபத்ரநயநம் கரசாபபா³ணம்
கல்யாணராமமநிஶம் ஶரணம் ப⁴ஜேऽஹம் ॥ 12॥

விஶ்வாதி⁴பம் விபு³த⁴பூஜிதபாத³பத்³மம்
விப்ரப்ரியம் விமலபங்கஜபத்ரநேத்ரம் ।

வித்³யாத்மகம் விஜிதராக்ஷஸவீரகோடிம்
ஶ்ரீவீரராமமநிஶம் ஶரணம் ப⁴ஜேऽஹம் ॥ 13॥

பத்³மாஸநாதி³புருஹூதஸுரார்சிதம் தம்
பாபாந்த⁴காரதரணிம் பவநாத்மஜேஶம் ।

பங்கேருஹாக்ஷமகி²லஶ்ருதிமௌலிஸாரம்
பட்டாபி⁴ராமமநிஶம் ஶரணம் ப⁴ஜேऽஹம் ॥ 14॥

ஶ்ரீவத்ஸஹாரமகுடாங்க³த³பூ⁴ஷிதாங்க³ம்
ஶ்ரீபா⁴ரதீவித்⁴ரு’தசாமரவீஜ்யமாநம் ।

ஶ்ரீநாயகம் ஶிவவிரிஞ்சிநுதாங்க்⁴ரிபீட²ம்
ஶ்ரீராமசந்த்³ரமநிஶம் ஶரணம் ப⁴ஜேऽஹம் ॥ 15॥

யத்பாத³பங்கஜரஜ: ஶ்ருதிபி⁴ர்விம்ரு’த்³யம் (க்³யம்)
யந்நாபி⁴பங்கஜப⁴வ: கமலாஸநஶ்ச ।

யந்நாமஸாரரஸிகோ ப⁴க³வாந் புராரி:
ஶ்ரீராமசந்த்³ரமநிஶம் கலயாமி சித்தே ॥ 16॥

ஹா ராம ஹா ரமண ஹா ஜக³தே³கவீர-
ஹா நாத²ஹா ரகு⁴பதே கருணாலவால ।

ஹா ஜாநகீரமண ஹா ஜக³தே³கப³ந்தோ⁴
ஹா ராமப⁴த்³ர ஜநபாலக பாஹி நித்யம் ॥ 17॥

ஹா வீர ஹா த³ஶரதா²த்மஜ மைதி²லீஶ
ஹா தே³வ ஹா பவநஜப்ரிய தீ³நப³ந்தோ⁴ ।

ஹா தீ⁴ர ஹா த³ஶமுகா²ந்தக லோகநாத²
ஹா பூ⁴ப ஹா ப⁴ரதபூர்வஜ பாஹி நித்யம் ॥ 18॥

ஜாநாதி ராம தவ நாமருசிம் மஹேஶோ
ஜாநாதி கௌ³தமஸதீ சரணப்ரபா⁴வம் ।

ஜாநாதி தோ³ர்ப³லபராக்ரமமீஶசாபோ
ஜாநாத்யமோக⁴படுபா³ணக³திம் பயோதி: ⁴ ॥ 19॥

ஜாநாதி ராம தவ சித்தக³திம் ஹநூமாந்
ஜாநாதி ராம தவ ஸக்²யருசிம் கபீந்த்³ர: ।

ஜாநாதி ராம தவ யுத்³த⁴க³திம் த³ஶாஸ்யோ
ஜாநாதி ராம விமதாநுஜ ஏவ ஸத்யம் ॥ 20॥
(விமதாநுஜ = விமதஸ்ய ஶத்ரோ ராவணஸ்ய அநுஜ: விபீ⁴ஷண:)

ஶ்ரீராம ராம ரகு⁴நந்த³ந ராம ராம
ஶ்ரீராம ராம ப⁴ரதாக்³ரஜ ராம ராம ।

ஶ்ரீராம ராம ஹநுமத்ப்ரிய ராம ராம

ஶ்ரீராம ராம ஶரணம் ப⁴வ ராம ராம ॥ 21॥
ஶ்ரீராமசந்த்³ர கருணாகர ராமசந்த்³ர

ராஜேந்த்³ரசந்த்³ர ரகு⁴வம்ஶஸமுத்³ரசந்த்³ர ।
ஸுக்³ரீவநேத்ரயுக³ளோத்பலபூர்ணசந்த்³ர

ஸீதாமந:குமுத³சந்த்³ர நமோ நமஸ்தே ॥ 22॥
வந்தே³ந்து³(ऽப்³ஜ)மௌலிமணிஶோபி⁴பதா³ரவிந்த³ம்

வந்தே³ஸுசாபஶரஶோபி⁴கராரவிந்த³ம் ।
வந்தே³ஸதா³ஸ்மிதலஸத்³வத³நாரவிந்த³ம்

வந்தே³ கடாக்ஷவிலஸந்நயநாரவிந்த³ம் ॥ 23॥
வந்தே³ ரகூ⁴த்தமகுலார்ணவபூர்ணசந்த்³ரம்

வந்தே³ த³ஶாநநபு⁴ஜங்க³விஹங்க³மேந்த்³ரம் ।
வந்தே³ஸமர்சிதகவீந்த்³ரஸுராமரேந்த்³ரம்

வந்தே³ க்ரு’பாஜலநிதி⁴ம் ரகு⁴ராமசந்த்³ரம் ॥ 24॥
ப⁴வதிமிரபதங்க³ம் பாபதூலஸ்பு²லிங்க³ம்

ப்ரணவதருவிஹங்க³ம் ப⁴க்தசித்தாப்³ஜப்⁴ரு’ங்க³ம் ।
நிக³மவநகுரங்க³ம் நீரத³ஶ்யாமலாங்க³ம்

ரகு⁴குலகி³ரிஶ‍்ரு’ங்க³ம் நௌமி ஸீதாந்தரங்க³ம் ॥ 25॥
ஸரஸிஜத³லநேத்ரம் ஸர்வலோகைகமித்ரம்

த³ஶரத²வரபுத்ரம் நீலஜீமூதகா³த்ரம் ।
ஸகலஜநபவித்ரம் ஸர்வதா³ஸச்சரித்ரம்

வித்⁴ரு’தகநகவஸ்த்ரம் (நேத்ரம்) நௌமி ஸீதாகலத்ரம் ॥ 26॥
வத³நஜிதநிஶேஶம் கோடிஸூர்யப்ரகாஶம்

ஸகலஜக³த³தீ⁴ஶம் மால்யஸம்ஶோபி⁴கேஶம் ।
நிகி²லஸுரமுநீஶம் தூ³தஶாகா²ம்ரு’கே³ஶம்

விஜிதநிஶிசரேஶம் நௌம்யஹம் ஜாநகீஶம் ॥ 27॥
ஸகலபு⁴வநராஜம் ஸர்வஶாஸ்த்ரார்த²பீ³ஜம்

நயநஜிதஸரோஜம் ஸர்வதா³ஸத்ஸமாஜம் ।
அக⁴கரிம்ரு’க³ராஜம் ஸேவகாமர்த்யராஜம்

த³ஶரத²ஸுதநூஜம் நௌம்யஹம் ராஜராஜம் ॥ 28॥

நிக³மவிபிநகீரம் வேத³வேதா³ந்தஸாரம்
ப⁴வஜலநிதி⁴பாரம் கண்ட²ஸம்ஶோபி⁴ஹாரம் ।

துஹிநஶிக²ரதீ⁴ரம் ஜாநகீப்ரேமதா³ரம்
ருசிரதரஶரீரம் நௌம்யஹம் ராமவீரம் ॥ 29॥

த³ஶரத²ந்ரு’பபா³லம் வேத³கல்பத்³ருமூலம்
நதஜநபரிபாலம் ஸர்வதா³ லோகபாலம் ।

வித்⁴ரு’தகநகசேலம் வாநரேந்த்³ராதி³ஜாலம் (ஜாலம் ஏவம் க³ர்வ:)

மரதகமணிநீலம் நௌமி ஸீதாநுகூலம் ॥ 30॥
நதஸுரநிகுரும்ப³ம் வக்த்ரஶீதாம்ஶுபி³ம்ப³ம்

கலப⁴க³திவிட³ம்ப³ம் தீ³நசித்தாவலம்ப³ம் ।
ஸஹசரவிதி⁴ஸாம்ப³ம் ஸர்வதா³ஸத்கத³ம்ப³ம்

கரவித்⁴ரு’தகலம்ப³ம் நௌமி ஸீதாகுடும்ப³ம் ॥ 31॥
ரகு⁴குலமணிதீ³பம் ஸர்வலோகைகபூ⁴பம்

ஹ்ரு’தஜநபரிதாபம் த³த்ததீ³நாதி³கோ³பம் ।
த்⁴ரு’தமகுடகலாபம் ஹஸ்தவிந்யஸ்தசாபம்

க்ரு’தஜலநிதி⁴கோபம் நௌமி கல்யாணரூபம் ॥ 32॥
பவநதநயதூ³தம் ஸர்வதா³ மந்த்ரகீ³தம்

குஶலவவரதாதம் ராவணாதி³ப்ரகா⁴தம் ।
த்⁴ரு’தலஸது³பவீதம் சந்த³நாத்யந்தஶீதம்

த்ரிபு⁴வநஜநபூதம் நௌமி ஸீதாஸமேதம் ॥ 33॥
விகசகமலதுண்ட³ம் சாபவித்³யாதிஶௌண்ட³ம்

கரிகரபு⁴ஜத³ண்ட³ம் குண்ட³லாஶோபி⁴க³ண்ட³ம் ।
நக²ஜிதஶஶிக²ண்ட³ம் ஹஸ்தஸம்ஶோபி⁴காண்ட³ம்

வித்⁴ரு’தமணிஶிக²ண்ட³ம் நௌமி ராமம் ப்ரசண்ட³ம் ॥ 34॥
நிக³மஶிரஸி ரத்நம் ஸர்வலோகைகரத்நம்

த³ஶரத²ஸுதரத்நம் ஸீதயா ஸேவ்யரத்நம் ।
பு⁴வநவலயரத்நம் பூ⁴ பு⁴ஜாமேகரத்நம்

ரகு⁴குலக⁴நரத்நம் பாது மாம் ராமரத்நம் ॥ 35॥
ஜக³தி விபு³த⁴மந்த்ரம் ஜாநகீப்ராணமந்த்ரம்

விபு³த⁴விநுதமந்த்ரம் விஶ்வவிக்²யாதமந்த்ரம் ।

த³ஶரத²ஸுதமந்த்ரம் தை³த்யஸம்ஹாரமந்த்ரம்
ரகு⁴பதிநிஜமந்த்ரம் ராம ராமேதி மந்த்ரம் ॥ 36॥

ஸஜலஜலத³நீலம் ஸந்முநிஸ்துத்யலீலம்
நிகி²லநிக³மமூலம் யாதுதா⁴நாந்தகாலம் ।

திலகலஸிதபா⁴லம் ஸர்வதா³ லோகபாலம்
வித்⁴ரு’தகநகசேலம் நௌமி ஸீதாநுகூலம் ॥ 37॥

விமலகமலநேத்ரம் விஸ்பு²ரந்நீலகா³த்ரம்
தபநகுலபவித்ரம் தா³நவத்⁴வாந்தமித்ரம் ।

பு⁴வநஹிதசரித்ரம் பூ⁴மிபுத்ரீகலத்ரம்
ரகு⁴பதிவரபுத்ரம் நௌம்யஹம் சந்த்³ரவக்த்ரம் ॥ 38॥

மரதகமணிநீலோ மத்தமாதங்க³லீலோ
மது⁴ரவசநஶீலோ மாருதிப்ரேமமூல: ।

மணிமுகுரகபோலோ மைதி²லீகேலிலோலோ
மம ஹ்ரு’தி³ ரகு⁴பாலோ பாது மாரீசகால: ॥ 39॥

த்ரித³ஶகுமுத³சந்த்³ரோ தா³நவாம்போ⁴ஜசந்த்³ரோ
மருத(தி³திஜ)திமிரசந்த்³ரோ யோகி³நாம் ஜ்ஞாநசந்த்³ர: ।

ப்ரணதநயநசந்த்³ரோ ப⁴க்திசித்தாப்³தி⁴சந்த்³ரோ
வத³நவிஜிதசந்த்³ர: பாது மாம் ராமசந்த்³ர: ॥ 40॥

நிகி²லபு⁴வநநேதா நித்யகல்யாணதா³தா
த்வமிதி ந ஹி விவாத³ஸ்தத்ர க⁴ண்டாநிநாத:³ ।

ஜநயதி மம ஹாஸம் ஜாது சேதோநிவாஸம்
மம குரு கு³ணஸிந்தோ⁴ மைதி²லீப்ராணப³ந்தோ⁴ ॥ 41॥

படுஜலத⁴ரதீ⁴ரத்⁴வாநமாக்ரு’ஷ்ய சாபம்
பவநஜவநமேகம் பா³ணமாதா³ய தூணாத் ।

அப⁴யவசநதா³யீ ஸாநுஜ:ஸர்வதோ மே
ரணஹதத³நுஜேந்த்³ரோ ராமசந்த்³ர:ஸஹாய: ॥ 42॥

குவலயத³லநீல: பீதவாஸா த³யாலு-

ர்விவித⁴ருசிரபூ⁴ஷாபூ⁴ஷிதோ தி³வ்யமூர்தி: ।
த³ஶரத²குலநாதோ²மைதி²லீப்ராணநாதோ²
நிவஸது மம சித்தே ஸர்வதா³ ராமசந்த்³ர: ॥ 43॥

மரதககநகாபௌ⁴ மண்ட³லீபூ⁴தசாபௌ
பு⁴வநப⁴ரணத³க்ஷௌ புண்ட³ரீகாயதாக்ஷௌ ।

மகுடகநகபூ⁴ஷௌ வீரலக்ஷ்மீஸமேதௌ
பரிசரதி மநோ மே ஜாநகீராமசந்த்³ரௌ ॥ 44॥

ஜயது ஜயது ராமோ ஜாநகீமோத³காரீ
த³ஶவத³நகுலாரீ ரம்யகோத³ண்ட³தா⁴ரீ ।

விவித⁴விபிநசாரீ விஷ்ணுபூர்ணாவதாரீ
ஸகலத³நுஜஹாரீ ஸர்வலோகாதி⁴காரீ ॥ 45॥

கநகநிகஷபா⁴ஸா ஸீதயாலிங்கி³தாங்கோ³
நவகுவலயதா³மஶ்யாமவர்ணாபி⁴ராம: ।

அபி⁴நவ இவ வித்³யுந்மண்டி³தோ மேக⁴ராஶி:
ஶமயது பரிதாபம் ஸர்வதா³ ராமப⁴த்³ர: ॥ 46॥

ஶ்ரீராமசந்த்³ர: ஶ்ரிதபாரிஜாத-
ஸமஸ்தகல்யாணகு³ணாபி⁴ராம: ।

ஸீதாமுகா²ம்போ⁴ருஹசஞ்சரீகோ
நிரந்தரம் மங்க³ளமாதநோது ॥ 47॥

த³யாநிதே⁴ ராக⁴வ ராமசந்த்³ர
நிரஸ்ய பாபாநி மமாகி²லாநி ।

த்வய்யேவ ப⁴க்தி ஸுத்³ரு’டா⁴ம் ப்ரயச்ச²
ஸைவ ப்ரஸூதே ஸகலாந் புமர்தா²ந் ॥ 48॥

ராமேதி வர்ணத்³வயமாத³ரேண-

ஸதா³ ஜபந் முக்திமுபைதி ஜந்து: ।
கலௌ யுகே³ கல்மஷமாநஸாநா-
மந்யத்ர த⁴ர்மே க²லு நாதி⁴கார: ॥ 49॥

ராமேதி ஸீதாரமணேதி மேக⁴-
ஶ்யாமேதி காகாஸுரரக்ஷகேதி ।

பீதாம்ப³ரேதி ப்ரியலக்ஷ்மணேதி
ஶ்ரீராமசந்த்³ரேதி வதா³ஶு ஜிஹ்வே ॥ 50॥

ஶ்ரீராமசந்த்³ரேதி ஸலக்ஷ்மணேதி

நீலோத்பலஶ்யாமல கோமலேதி ।
ஆக்ரோஶ ராமேத்யது⁴நைவ ஜிஹ்வே

ஸீதாபதே ராக⁴வ ராக⁴வேதி ॥ 51॥
இந்தீ³வரஶ்யாமலமாயதாக்ஷம்

த⁴நுர்த⁴ரம் நீலஜடாவசூட³ம் ।
பார்ஶ்வத்³வயே லக்ஷ்மணமைதி²லீப்⁴யாம்

நிஷேவ்யமாணம் ப்ரணதோऽஸ்மி ராமம் ॥ 52॥
ஆகர்ணமாக்ரு’ஷ்ய த⁴நுர்கு³ணோத்³ய-
த்³ப்³ரஹ்மாஸ்த்ரலக்ஷீக்ரு’தராக்ஷஸேந்த்³ரம் ।

ரதா²தி⁴ரூட⁴ம் ரணரங்க³தீ⁴ரம்
ராமம் ப⁴ஜே ரக்தஸரோருஹாக்ஷம் ॥ 53॥

அகார்முகாலங்க்ரு’தபா³ஹுத³ண்டை³-

ரராக்ஷஸாதீ⁴ஶ்வரப⁴ங்க³த³க்ஷை: ।
அஜாநகீந்த்³ரைரபயோத³நீலை-

ரராமசந்த்³ரைரலமந்யதை³வை: ॥ 54॥
அலம் விவாதே³ந ந மாநுஷோऽயம்

ராமாத்மநா ராக்ஷஸமர்த³நாய ।
பு⁴ஜங்க³ஶய்யாம் பரிமுச்ய ஸாக்ஷா-
ந்நாராயணோ பூ⁴மிதலம் ஜகா³ம ॥ 55॥

கல்யாணத³ம் கௌஶிகயஜ்ஞபாலம்
கலாநிதி⁴ம் காஞ்சநஶைலதை⁴ர்யம் ।

கஞ்ஜாதநேத்ரம் கருணாஸமுத்³ரம்
காகுத்ஸ்த²ராமம் கலயாமி சித்தே ॥ 56॥

மர்த்யாவதாரே மநுஜாக்ரு’திம் ஹரிம்
ராமாபி⁴தே³ஹம் (பி⁴தே⁴யம்) ரமணீயதே³ஹம் ।

த⁴நுர்த⁴ரம் பத்³மபலாஶநேத்ரம்
நமாமி நித்யம் ரகு⁴நாத²மூர்திம் ॥ 57॥

விஶாலநேத்ரம் பரிபூர்ணகா³த்ரம்
ஸீதாகலத்ரம் ஶுப⁴ஸச்சரித்ரம் ।

ஸுக்³ரீவமித்ரம் ஜக³த: பவித்ரம்

வந்தே³ஸுவக்த்ரம் வரபூ⁴பபுத்ரம் ॥ 58॥
காரீரபா⁴ஸா கலயந் விநோத³ம்

ஶாரீரபா⁴ஸா ஜிதஶாம்ப³ராரி: ।
வாரீஶகே³ஹே க்ரு’தஸேதுரீஶோ

மாரீசவைரீ மம ஸந்நித⁴த்தாம் ॥ 59॥
வத³ந்து கேசிச்சதுரோऽபி வேதா³ந்

பட²ந்து ஶாஸ்த்ராண்யபரேऽகி²லாநி ।
அடந்து தீர்தா²ந்யபரே ப்ரு’தி²வ்யாம்

வயம் து ராமம் மநஸா ஸ்மராம: ॥ 60॥
நமாமி ராமம் நதபாரிஜாதம்

கரோமி ராமாங்க்⁴ரிஸரோஜபூஜாம் ।
வதா³மி ராமஸ்ய ஸுதி³வ்யநாம

ஸ்மராமி ராமம் ந து விஸ்மராமி ॥ 61॥
அந்நம் நராணாமம்ரு’தம் ஸுராணாம்

ப்⁴ரு’ங்கா³வலீநாம் மகரந்த³ ஏவ ।
ஶ்ரீராமபாதா³ம்பு³ஜஸேவகாநாம்

மஹாத்மநாம் ராமகதை²வமுக்தா ॥ 62॥
ஶ்ரீஶப்³த³பூர்வம் ஜயஶப்³த³மர்த்யம்(மத்⁴யம்)
ஜயத்³வாயாவுத்தரத(த்³வயம் சோத்தரத)ஸ்ததை²வ ।

த்ரிஸ்ஸப்தக்ரு’த்வோ பு⁴வி ராமநாம-
ஜபம் து ஹந்யாத்³த்³விஜகோடிஹத்யாம் ॥ 63॥

யோ த³ண்ட³காரண்யநிஶாசரேந்த்³ராந்
கோத³ண்ட³லீலாவிஷயீசகார ।

வேதண்ட³ஶுண்டா³யிதபா³ஹுத³ண்டோ³
கோத³ண்ட³பாணீ(ணி:)குலதை³வதம் ந: ॥ 64॥

கோத³ண்ட³தீ³க்ஷாகு³ருமப்ரமேயம்
ஸலக்ஷ்மணம் தா³ஶரதி²ம் த³யாலும் ।

மஹாநுபா⁴வம் ஜக³தே³கவீர-
மநாத²நாத²ம் ரகு⁴நாத²மீடே³ ॥ 65॥

ராம: பிதா ராக⁴வ ஏவ மாதா
ராம:ஸுப³ந்து⁴ஶ்ச ஸுஹ்ரு’த் ஸ ஏவ ।

ராமோ கு³ருர்மே பரமம் ச தை³வம்
ராமம் விநா நாந்யமஹம் ஸ்மராமி ॥ 66॥

மாதா ராமோ மத்பிதா ராமப⁴த்³ரோ
ப்⁴ராதா ராமோ மத்ஸகோ² ராக⁴வேஶ: ।

ப⁴ர்தா த்ராதா ராமசந்த்³ரோ த³யாலு-

ர்நாந்யம் ஜாநே நைவ ஜாநே ந ஜாநே ॥ 67॥
ரகு⁴நந்த³ந ஏவ தை³வதம் நோ

ரகு⁴வம்ஶோத்³ப⁴வ ஏவ தை³வதம் ந: ।
ப⁴ரதாக்³ரஜ ஏவ தை³வதம் நோ

ப⁴க³வாந் ராக⁴வ ஏவ தை³வதம் ந: ॥ 68॥
தீ³நவத்ஸலமநாத²ரக்ஷகம்

தீ³ர்க⁴பா³ஹுமரவிந்த³லோசநம் ।
தீ³க்ஷிதம் ஸகலலோகரக்ஷணம்

தை³வதம் த³ஶரதா²த்மஜம் ப⁴ஜே ॥ 69॥
இந்த்³ரநீலமணிஸந்நிப⁴தே³ஹம்

வந்த்³யமாநசரணம் முநிவ்ரு’ந்தை:³ ।
லம்ப³மாநதுளஸீவநமாலம்

சிந்தயாமி ஸததம் ரகு⁴வீரம் ॥ 70॥
சாபம் த³தா⁴ந:ஸ்தநயித்நுகோ⁴ஷம்

கர்ஷந்நிஷங்கா³தி³ஷுமப்யரிக்⁴நம் ।
ஆபத்ஸு பூ⁴யாத³ப⁴யப்ரதோ³ மே

ஸாகம் ஸுமித்ராதநயேந ராம: ॥ 71॥
ய: பூதநாமாரணலப்³த⁴வர்ண:

காகோத³ரோ யேந விநீதத³ர்ப: ।
யஶோத³யாலங்க்ரு’தமூர்திரவ்யா-
ந்நாதோ² யதூ³நாமத² வா ரகூ⁴ணாம் ॥ 72॥

(footnote on verse 72)

ராமபக்ஷே:-பூதநாமா ரணலப்³த⁴வர்ண:இதி பத³ச்சே²த:³ ।

காகோத³ர: காகாஸுர: । யஶ: த³யா த்³வாப்⁴யாம் அலங்க்ரு’தமூர்தி: ।
க்ரு’ஷ்ணபக்ஷே: – பூதநா ராக்ஷஸீ । காகோத³ர:ஸர்ப: காலிய: ।
யஶோதா³ நந்த³ஸ்ய பத்நீ ।)
ஜாதோ வம்ஶே ரகூ⁴ணாம் முநிவரவசநாத்தாடகாம் தாட³யித்வா

க்ரு’த்வா புண்யாமஹல்யாம் த்ருடிதப⁴வத⁴நுர்மைதி²லீவல்லபோ⁴ऽபூ⁴த் ।
ப்ராப்யாயோத்⁴யாம் நிதே³ஶாத் பிதுரடவிமகா³த்³வீதஸீதோऽஸ்தவாலீ

ப³த்³தா⁴ப்³தி⁴ர்த்⁴வஸ்தலங்கோ த³லிதத³ஶமுக:²ஸீதயா ராஜ்யமாப ॥ 73॥
ராமம் ஶ்யாமாபி⁴ராமம் ரவிஶஶிநயநம் கோடிஸூர்யப்ரகாஶம்

தி³வ்யம் தி³வ்யாஸ்த்ரபாணிம் ஶரமுக²ஶரதி⁴ம் சாருகோத³ண்ட³ஹஸ்தம் ।
காலம் காலாக்³நிருத்³ரம் ரிபுகுலத³ஹநம் விக்⁴நவிச்சே²த³த³க்ஷம்

பீ⁴மம் பீ⁴மாட்டஹாஸம் ஸகலப⁴யஹரம் ராமசந்த்³ரம் ப⁴ஜேऽஹம் ॥ 74॥
ராம வீராஸநஸ்த²ம் ஹ்ரு’த³யக³தகரவ்யஞ்ஜிதஜ்ஞாநமுத்³ரம்

ஜாநௌ விந்யஸ்தஹஸ்தம் ஜநகதநயயா பூ⁴ஷிதம் வாமபா⁴கே³ ।
ஷட்சா²ஸ்த்ரம் வ்யாஹரந்தம் பவநஸுதநயம் சாக்³ரதோ மாநயந்தம்

ஸம்ஸேவே ஸேவ்யமாநம் கரத்⁴ரு’தத⁴நுஷா த³க்ஷிணே லக்ஷ்மணேந ॥ 75॥
வாமே கோத³ண்ட³த³ண்ட³ம் நிஜகரகமலே த³க்ஷிணே பா³ணமேகம்

பஶ்சாத்³பா⁴கே³ ச நித்யம் வித³த⁴த³பி⁴மதம் ஸாஸிதூணீரபா⁴ரம் ।
வாமே பா⁴கே³லஸத்³ப்⁴யாம் ஸஹமிலிததநும் ஜாநகீலக்ஷ்மணாப்⁴யாம்

ராமம் ஶ்யாமம் ப⁴ஜேऽஹம் ப்ரணதஜநமந:கே²த³விச்சே²த³த³க்ஷம் ॥ 76॥
ஶுத்³தா⁴ந்தே மாத்ரு’மத்⁴யே த³ஶரத²புரத:ஸஞ்சரந்தம் மநோஜ்ஞம்

காஞ்சீதா³மாநுவித்³த⁴ப்ரதிமணிவிலஸத்கிங்கிணீநிக்வணாங்கம் ।
பா²லே முக்தாலலாமம் ம்ரு’து³தரநிநத³ம் நூபுரம் சாருஹாரம்

பா³லம் ராமம் ப⁴ஜேऽஹம் ம்ரு’து³மது⁴ரகி³ரம் குண்ட³லஶ்ரீகபோலம் ॥ 77॥
லோகத்ராணாநுகாரீ த³ஶவத³நஶிர:பங்க்திவிச்சே²த³காரீ

ஸீதாஸீமந்தகாரீ மணிமயமகுடோத்³த³ண்ட³கோத³ண்ட³தா⁴ரீ ।
லங்காலங்காரஹாரீ ப்⁴ரு’கு³தநயமந:ஸர்வக³ர்வாபஹாரீ

(வாலிப்ராணாபஹாரீ) ஶமயது து³ரிதம் பூ⁴மிபா⁴ராபஹாரீ ॥ 78॥
ஜாத:ஶ்ரீரகு⁴நாயகோ த³ஶரதா²ந்முந்யாஜ்ஞயா தாடகாம்

ஹத்வா ரக்ஷிதகௌஶிகக்ரதுவர: க்ரு’த்வாப்யஹல்யாம் ஶுபா⁴ம் ।
ப⁴ங்க்த்வா பா⁴ர்க³ஶராஸநம் ஜநகஜாமுத்³வாஹ்ய ராமஸ்தி²தோ (ராம:ஸ்தி²தம்)

ஜித்வா சாத்⁴வநி பா⁴ர்க³வம் புநரகா³த் ஸீதாஸமேதம் ப⁴ஜே ॥ 79॥
ஸ ஶ்ரேயாம்ஸி ப³லீநி ஸந்தி³ஶது தே வீர: க்ரு’பாத்மா ஶுசி:
யந்நேத்ராஞ்சலரக்திமா ஸமதநோத³ப்³தீ⁴ஶ்வராக்³ரஸ்தி²திம் ।

யத்³வக்ஷோ விமதாநுஜாய ஸத³யம் லங்காதி⁴பத்யம் த³தௌ³

யத்பாதா³ப்³ஜபராக³பாலிரகரோத் பாஷாணமேணீத்³ரு’ஶம் ॥ 80॥
கீ³தார்தா²ம்ரு’தவாரிதி⁴ம் ரகு⁴பதிம் ஶீதாம்ஶுபி³ம்பா³நநம்

ஸூதாங்கீ³ரஸநாரதை³ரபி⁴நுதம் வாதாத்மஜாபீ⁴ஷ்டத³ம் ।
ஆதாம்ராத⁴ரஶோபி⁴தம் ஸுரநுதம் பீதாம்ப³ராலங்க்ரு’தம்

ஸீதாராமமஹம் ப⁴ஜாமி ஶரணம் காருண்யது³க்³தா⁴ர்ணவம் ॥ 81॥
ஶ்ரீராமோऽஜநி ராக⁴வோ முநிமக²ம் பாதி ஸ்ம ஸீதாபதி:
காந்தாராணி நிநாய வீதப⁴யதாம் ராமேண வாலீ ஹத: ।

ஆநந்த³ம் ஹநுமத் ? ? ரகு⁴பதிர்நிந்யே ஜஜ்ரு’ம்பே⁴ ப³லே ?

லகேஶ:ஸ்வபதா³த் ஸ்வயம் விஜக⁴டே ராம:ஸ்த்ரியாகா³த்புரீம் ॥ 82॥
ஶ்ரீராமம் ஜக³தே³கவீரமமலம் ஸீதாமநோஹாரிணம்

கௌஸல்யாவரநந்த³நம் ஸுரநுதம் காகுத்ஸ்த²வம்ஶோத்³ப⁴வம் ।
லோகாநாமபி⁴வாஞ்சி²தார்த²ப²லத³ம் காருண்யகல்பத்³ருமம்

வந்தே³ऽஹம் ஜநகோ⁴ரபாபநிகரத்⁴வம்ஸவ்ரதம் ராக⁴வம் ॥ 83॥
ராம லக்ஷ்மணபூர்வஜம் ரகு⁴பதிம் ஸீதாபதிம் ஸுந்த³ரம்

காகுத்ஸ்த²ம் கருணாகரம் கு³ணநிதி⁴ம் விப்ரப்ரியம் தா⁴ர்மிகம் ।
ராஜேந்த்³ரம் ஸத்யஸந்த⁴ம் த³ஶரத²தநயம் ஶ்யாமலம் ஶாந்தமூர்திம்

வந்தே³ லோகாபி⁴ராமம் ரகு⁴குலதிலகம் ராக⁴வம் ராவணாரிம் ॥ 84॥
ராமம் சந்த³நஶீதலம் மணிலஸத்³ருக்மாம்ப³ராலங்க்ரு’தம்

கௌஸல்யாதநயம் விஶாலநயநம் ஸம்பூர்ணசந்த்³ராநநம் ।
ராஜாநம் கருணாஸமேதமநக⁴ம் ஸீதாமநோஹாரிணம்

ஸீதாத³ர்ஶநலாலஸம் கு³ணநிதி⁴ம் வந்தே³ஸதா³ ராக⁴வம் ॥ 85॥
ராமம் ரத்நகிரீடகுண்ட³லத⁴ரம் கேயூரஹாராந்விதம்

ஸீதாலங்க்ரு’தவாமபா⁴க³மமலம் வீராஸநே ஸுஸ்தி²தம் ।
ஸுக்³ரீவாதி³ஸமஸ்தவாநரக³ணை:ஸம்ஸேவ்யமாநம் ஸதா³
விஶ்வாமித்ரபராஶராதி³முநிபி: ⁴ ஸம்ஸ்தூயமாநம் ப⁴ஜே ॥ 86॥

ராமம் ராஜஶிரோமணிம் ரகு⁴வரம் தே³வாரித³ர்பாபஹம்
லோகாநாம் ஹிதகாரிணம் கு³ணநிதி⁴ம் காருண்யபூர்ணோத³யம் ।

முக்தாகாஞ்சநபூ⁴ஷணாந்விததநும் சாபேஷுஹஸ்தாம்பு³ஜம்
கௌஸல்யாகுலபூ⁴ஷணம் ரகு⁴பதிம் ஶ்ரீராமசந்த்³ரம் ப⁴ஜே ॥ 87॥

ராம த்வச்சரணாரவிந்த³மமலம் ஶ்ரீராமபாராயணம்
ப⁴க்தத்ராணபராயணம் ப⁴வப⁴யத்ராணப்ரவீணம் ஸதா³ ।

தந்மே கர்துமுபாயநம் மம மந: ப்ரீதிம் தி³ஶா ஸர்வதா³ (தி³ஶ த்வம் ஸதா³)
தீ³நம் தீ³நஶரண்ய பூர்ணக்ரு’பயா ஸீதாபதே பாஹி மாம் ॥ 88॥

ராமோ ந:குலதை³வதம் ஸகருணம் ராமம் ப⁴ஜே ஸாத³ரம்
ராமேணேஶத⁴நு:க்ஷணேந த³லிதம் ராமாய தஸ்மை நம: ।

ராமாந்நாஶமவாப ராக்ஷஸகுலம் ராமஸ்ய தா³ஸோऽஸ்ம்யஹம்
ராமே திஷ்ட²தி விஶ்வமேதத³கி²லம் ஹே ராம(ரக்ஷஸ்வ)ஸம்ரக்ஷ மாம் ॥ 89॥

ராமோ ரக்ஷது லக்ஷ்மணேந ஸஹிதோ ராமம் ஸராமம் ப⁴ஜே
ராமேணைவ ஹி ரக்ஷிதா:ஸுரக³ணா ராமாய தஸ்மை நம: ।

ராமாந்நாபரமஸ்தி தை³வதமஹோ ராமஸ்ய தா³ஸோऽஸ்ம்யஹம்
ராமே திஷ்ட²து மாநஸம் மம ஸதா³ ஹே ராம துப்⁴யம் நம: ॥ 90॥

தி³வ்யஸ்யந்த³நமத்⁴யக³ம் க⁴நரணச்சாபாந்விதம் பீ⁴ஷணம்
காலாக்³நிப்ரதிமாநபா³ணகலிதம் கோ⁴ராஸ்த்ரதூணீத்³வயம் ।

ஸௌமித்ர்யர்கஜராவணாநுஜமருத்புத்ராதி³ஸம்ஸேவிதம்
ராமம் ராக்ஷஸகோடிவீரஹரணம் ஶ்ரீராமசந்த்³ரம் ப⁴ஜே ॥ 91॥

ராஜீவாயதலோசநம் ரகு⁴பதிம் நீலோத்பலஶ்யாமலம்
முக்தாலங்க்ரு’தமண்ட³பே ஸுலலிதே ஸௌவர்ணகே புஷ்பகே ।

ஆஸீநம் நவரத்நகாஞ்சநலஸத்ஸிம்ஹாஸநே ஸாம்பு³ஜே
ஸீதாலக்ஷ்மணவாயுஸூநுஸஹிதம் ஶ்ரீராமசந்த்³ரம் ப⁴ஜே ॥ 92॥

கர்பூராங்க³விலேபநம் ரகு⁴வரம் ராஜீவநேத்ராந்விதம்
கஸ்தூரீதிலகாங்கிதம் கரிவரப்ரத்யேயமேகம் ப்ரபு⁴ம் ।

கந்த³ர்பாயுதகோடிஸுந்த³ரதநும் காருண்யபாதோ²நிதி⁴ம்
காந்தாகாமமத³மப்ரமேயமநக⁴ம் ஸீதாஸமேதம் ப⁴ஜே ॥ 93॥

பூர்வம் ராமதபோவநாநுக³மநம் ஹத்வா ம்ரு’க³ம் காஞ்சநம்
வைதே³ஹீஹரணம் ஜடாயுமரணம் ஸுக்³ரீவஸம்பா⁴ஷணம் ।

rAmashatakam.pdf 13



ஶ்ரீராமஶதகம்

வாலீநிக்³ரஹணம் ஸமுத்³ரதரணம் லங்காபுரீதா³ஹநம் (இஸ் இத் த³ஹிநம் ?)

பஶ்சாத்³ராவணகும்ப⁴கர்ணநித⁴நம் ஹ்யேதத்³தி⁴ ராமாயணம் ॥ 94॥
ராகேந்து³ப்ரதிமாநநஸ்ய மஹிமா ஹா கேந வா வர்ண்யதே

லோகே ய:ஸ த³யாபரோऽஜநி மஹாந் காகேऽபி ஸாந்த்³ராக³ஸி ।
ஏகேநைவ ஶரேண யேந ஸமரே நாகேஶஸூநுர்ஹத:
ஶோகேநாகுலசேதஸாம் பு⁴வி ஸதாம் ஸாகேதவாஸீ க³தி: ॥ 95॥

யந்நாமைவ ஸஹஸ்ரநாமஸத்³ரு’ஶம் யத்கர்ம கைவல்யத³ம்
யத்³வித்³யா ஹ்ரு’த³யாம்பு³ஜேஷு விது³ஷாமாநந்த³ஸந்தா³யிநீ ।

யந்மூர்திவிஜயாந்விதா த்ரிஜக³தீரக்ஷாவிதௌ⁴ தீ³க்ஷிதா
தம் கல்யாணகு³ணாந்விதம் ப்ரதிதி³நம் ஶ்ரீராமசந்த்³ரம் ப⁴ஜே ॥ 96॥

மைதி²ல்யா நக³ரே விவாஹஸமயே கல்யாணவேத்³யந்தரே
ஶ்ரீமந்தௌ தபநீயரத்நக²சிதே பீடே² வ(ல)ஸந்தௌ ஶுபௌ⁴ ।

ஶ்ரீமந்தௌ நிக³மார்த²தத்த்வவிது³ஷாமாஶீர்கி³ரௌ பாவநௌ
பாயாஸ்தாம் ச வதூ⁴வரௌ ஸுலலிதௌ ஶ்ரீஜாநகீராக⁴வௌ ॥ 97॥

யத்பாத:³ஸுரஸிந்து⁴வாஸஸத³நம் யந்நாபி⁴ஜாதோऽப்³ஜபூ: ⁴
ய:ஸாகேதநிகேதநம் யது³த³ரம் லோகைகஶய்யாக்³ரு’ஹம் ।

யத்³வக்ஷ: கமலாவிலாஸப⁴வநம் யந்நேத்ரயுக்³மம் த³யா-
ராஶ்யா(லாஸ்யா)கா³ரமக²ண்ட³மங்க³ளநிதி: ⁴ பாயாத் ஸ நோ ராக⁴வ: ॥ 98॥

கௌஸல்யா ஜநநீ பிதா த³ஶரத:²ஸல்லக்ஷணோ லக்ஷ்மண:

ஶத்ருக்⁴நோ ப⁴ரதோऽநுஜோ ஜநகஜா ஜாயா வஸிஷ்டோ²கு³ரு: ।
ஸுக்³ரீவஶ்ச விபீ⁴ஷண: ப்ரியஸகௌ²தூ³தோ ஹநூமாந் மஹாந்

ஸாயோத்⁴யா நக³ரீ ஸுதௌ குஶலவௌ ஶ்ரீராமதா³ஸா வயம் ॥ 99॥
ரக்ஷோக்⁴நம் ரணராகி³ணம் ரவிஸமம் ருத்³ரப்ரியம் ரக்ஷகம்

ரூபைகாப⁴ரணம் ருஷாதி³ரஹித ருக்மாங்க³தா³ராதி⁴தம் ।
ரோசிஷ்ணும் ரதி²நம் ரமாபதிஸமம் ராஜ்யப்ரத³ம் ராக⁴வம்

ராமம் ராஜஶிரோமணிம் ரகு⁴பதிம் ஶ்ரீராமசந்த்³ரம் ப⁴ஜே ॥ 100॥
ஸாகேதே ஶரதி³ந்து³குந்த(த³)த⁴வளே ஸௌதே⁴ மஹாமண்ட³பே

பர்யஸ்தாக³ருதூ⁴பக³ந்த⁴லலிதே கர்பூரதீ³போஜ்ஜ்வலே ।
ஸுக்³ரீவாங்க³த³ஜாம்ப³வத்பரிவ்ரு’தம் ஸௌமித்ரிணா ஸேவிதம்

லீலாமாநுஷவிக்³ரஹம் ரகு⁴பதிம் ஸீதாஸமேதம் ப⁴ஜே ॥ 101॥

வாமாங்கே³ ஜநகாத்மஜாம் பத³தலே வாயோ:ஸுதம் லக்ஷ்மணம்
பஶ்சாச்ச²த்ருஹரம் விபீ⁴ஷணயுதம் ஸுக்³ரீவமக்³ரே ஸ்தி²தம் ।

பார்ஶ்வே கைகயிநந்த³நம் ததி³தரே ஶத்ருக்⁴நஸம்ஸேவிதம்
ராமம் நீரத³நீலமஞ்ஜுளதநும் ஸீதாஸமேதம் ப⁴ஜே ॥ 102॥

வாமே பூ⁴மிஸுதா புரஸ்து ஹநுமாந் பஶ்சாத்ஸுமித்ராஸுத:
ஶத்ருக்⁴நோ ப⁴ரதஶ்ச பார்ஶ்வத³லயோர்வாய்வாதி³கோணேஷு ச ।

ஸுக்³ரீவஶ்ச விபீ⁴ஷணஶ்ச யுவராட் தாராஸுதோ ஜாம்ப³வாந்
மத்⁴யே நீலஸரோஜகோமலருசிம் ராமம் ப⁴ஜே ஶ்யாமலம் ॥ 103॥

காலாம்போ⁴த⁴ரகாந்திகாந்தமநிஶம் வீராஸநாத்⁴யாஸிதம்
முத்³ராம் ஜ்ஞாநமயீம் த³தா⁴நமபரம் ஹஸ்தாம்பு³ஜம் ஜாநுநி ।

ஸீதாம் பார்ஶ்வக³தாம் ஸரோருஹகராம் வித்³யுந்நிபா⁴ம் ராக⁴வம்
பஶ்யந்தம் மகுடாங்க³தா³தி³விவிதா⁴கல்போஜ்ஜ்வலாங்க³ம் ப⁴ஜே ॥ 104॥

வைதே³ஹீஸஹிதம் ஸுரத்³ருமதலே ஹைமே மஹாமண்ட³பே
மத்⁴யேபுஷ்பகமாஸநே மணிமயே வீராஸநே ஸுஸ்தி²தம் ।

அக்³ரே வாசயதி ப்ரப⁴ஞ்ஜநஸுதே தத்த்வம் முநிப்⁴ய: பரம்
வ்யாக்²யாந்தம் ப⁴ரதாதி³பி: ⁴ பரிவ்ரு’தம் ராமம் ப⁴ஜே ஶ்யாமலம் ॥ 105॥

வைதே³ஹீகுசமண்ட³லோபரி லஸத்மாணிக்யஹாராவலீ-

மத்⁴யஸ்தோ²பலநீலகோமலருசிம் நீலோத்பலஶ்யாமலம் ।
கந்த³ர்பாயுதகோடிஸுந்த³ரதநும் கோத³ண்ட³தீ³க்ஷாகு³ரும்

கௌஸல்யாகுலபூ⁴ஷணம் ரகு⁴வரம் ராமம் ப⁴ஜே ஶ்யாமலம் ॥ 106॥
வைதே³ஹீமதி⁴ரோப்ய ஜாதபுலகாம் லஜ்ஜாவதீம் ஸுஸ்தி²தாம்

காஞ்சீகங்கணஹாரநூபுரலஸத்கர்ணாவதம்ஸோஜ்ஜ்வலாம் ।
கஸ்தூரீக⁴நஸாரசர்சிதகுசாம் சந்த்³ராநநாம் ஜாநகீம்

கந்த³ர்பாயுதஸுந்த³ரம் ரகு⁴பதிம் ராமம் ப⁴ஜே ஶ்யாமலம் ॥ 107॥
வைதே³ஹீமதி⁴ரோப்ய ஜாதபுலகாம் வாமாங்கமாஶ்லேஷிணீம்

வாமேந ஸ்தநசூசுகம் புலகிதம் வாமம் கரேண ஸ்ப்ரு’ஶந் ।
தத்த்வம் த³க்ஷிணபாணிநா கலிதயா தீ⁴முத்³ரயா போ³த⁴யந்

ராமோ மாருதிஸேவித:ஸ்பு²ரது மே ஸாம்ராஜ்யஸிம்ஹாஸநே ॥ 108॥
உத்பு²ல்லாமலகோமலோத்பலத³லஶ்யாமாய ராமாய ந:

காமாய ப்ரத²மாய நிர்மலகு³ணாராமாய ராமாத்மநே ।
த்⁴யாநாரூட⁴முநீந்த்³ரமாநஸஸரோஹம்ஸாய ஸம்ஸாரவி-
த்⁴வம்ஸாய ஸ்பு²ரதோ³ஜஸே ரகு⁴குலோத்தம்ஸாய பும்ஸே நம: ॥ 109॥

க்ஷீராம்போ⁴நிதி⁴மத்⁴யவர்திநிஶிதா ? ?ஸுவர்ணாம்ப³ரே
ரக்தோல்லோசநஹேமபத்³மபடலே ஜாம்பூ³நதே³ மண்ட³பே ।

தேஜோதா⁴மநி புஷ்பகே ரவிநிபே⁴ மாணிக்யஸிம்ஹாஸநே
ஹேமாம்போ⁴ருஹகர்ணிகாந்தரதலே வீராஸநே ஸுஸ்தி²தம் (? ) ॥ 110॥

யே ஶ‍்ரு’ண்வந்தி பட²ந்தி ராமசரிதம் யே பா⁴க்³யவந்த:ஸதா³
தீ⁴ரோதா³த்தரகூ⁴த்தமஸ்ய சரணௌ த்⁴யாயந்தி யே மாநஸே ।

யே குர்வந்தி ஸமஸ்தத⁴ர்மநிசயம் ராமஸ்ய ஸுப்ரீதயே
தேஷாம் ஸர்வமநோரதா²ந் விதநுதே ஸாக்ஷாத்³ரகூ⁴ணாம் பதி: ॥ 111॥

ராமம் ராமாநுஜம் ஸீதாம் ப⁴ரதம் ப⁴ரதாநுஜம் ।
ஸுக்³ரீவம் வாயுஸூநும் ச ப்ரணமாமி புந: புந: ॥ 112॥
யந்நாமதே⁴யம் ம்ரியமாண ஆதுர:
பதந் ஸ்க²லந் வாப்யவஶோ க்³ரு’ணந்நர: ।

விமுக்தகர்மார்க³ல உத்தமாம் க³திம்
ப்ராப்நோதி யக்ஷ்யந்தி ந தம் கலௌ ஜநா: ॥ 113॥

இதி ஶ்ரீராமஶதகம் ஸம்பூர்ணம் ।

